
Ghoṛaghaṭ UNO  cetan jhãṕ
reaḱ  ghoṭonare  Oṛaḱren
kạmiạ  ar  saphasaphi
kạmiạić  hoṛko
saṕket́kina
Sarkari tahen oṛaḱre bolokate Dinạjpur reaḱ Ghoṛaghaṭ
Upojilạ ren Upojilạ Nirbahi Officer Wahida Khanom ar ać
Baba Muktijoddha Omor Ali cetan jhaṕ reaḱ ghoṭonare ar ho 2
hoṛko saṕket́ kina.

Robibar ạyuṕ ona oṛaḱren kạmiạ hoṛ Jobaida Begum (38)
ar saphasaphi kạmi hoṛ Arsola Hembrom (38) nokin 2 hoṛ
saṕkate unkin DB police ṭhenko soprotkaḱkinạ.

Saṕ akat́ kin modre Jobaida Begum do Ghoṛaghaṭ Upojilạ
reaḱ  Cokbamunia  atoren  Mahabub  Hossain  ren  era  kanae  ar
saphasaphi kạmiạić Arsola Hembrom  do Ghoṛghaṭ Upojilạ
ren santal maijiu kanae.

Niạ  laha  niạ  ghoṭona  ren  maraṅ  dosi  Juboleage  ren
oḍoṅić mukhiạ Asadul Islam, roṅ mistiri Nobirul Islam  ar
Sanṭu Kumar niạ mamlareko  gereptar kate joto hoṛ 7 din
reaḱ remand reko hatao akat́ koa.

Baḍaekaḱ je calaoen Gurubar (02 september 2020) tala ńindạ
Ghoṛaghaṭ Upojilạ Nirbahi Officer aḱ sorkari tahen oṛaḱ
re bolokate UNO Wahida Khanom ar ać baba Muktijoddha Omor Ali
gujuḱ dạkhil ko kuṭạm akat́kina hạtuṛte. Nit UNO Wahida
Khanom  Dhaka  reaḱ  Neuron  Science  Hospital  re  ran  ocoḱ
kana.  

Go̠dagạṛi  re  Ạdibạsi
cacasić ho̠ṛaḱ ti jaṅgako
rạput́keda Diku bạiriko
Rajshahi jilạ reaḱ Godagạṛi re jumi jaega reaḱ benebạiri
iạte onkoaḱ jhãṕte ạdibạsi caso̠ḱ ho̠ṛ Nirmol Ray(umer
40) ạḍi kajake bajao̠ akana.Uni do̠ nito̠ḱ do̠ Rajshahi
medical college re treatmene hatao̠ eda.

Calaen 2 sepṭembo̠r Go̠dagạṛi Upojilạ reaḱ siala ato ren
Nirmol Ray ar uni ać mama Sunil Hãsda(umer 36) cetanre noa
jhãp(hamla)  do  hoyena.O̠nare  Nirmol  rai  do̠  ạḍi  kajake
bajao̠ akana.Sunicar hiloḱ no̠a babot Godagạṛi thana re
mittṭen mamla do̠ em hoe akana.

Mamla ren bạiri(asami) do̠ko hoyoḱ kana siala ato ren Al-
Amin(umer 30),Md. Mekhael(umer 25), Md Himel(umer 25), Saidur
Rahman(umer  50)  ,  Md  Jagu  (umer  45),Bosontopur  ato  ren
Kalam(umer  65),Walid(umer  45),  Dablu(umer  30),  Helal  (umer
28)ar Vejali(umer 25).

Mamla reaḱ Ijahar khon baḍae ńamena ,jumi babot no̠a birud
do̠ 7 serma  khon ge tahẽkana.Court re mamla hõ calaḱ
kana.Menkhan o̠na o̠kte ge no̠a gho̠ṭo̠na do̠ ko  gho̠t̠ao̠
keda bạiri(asami) ko do̠.

Aema  lekan  noa  disom  reaḱ  hạtiạr(ostro)  ro̠d̠,  mat́
no̠akote ko dal akat́ kina.O̠nate Nirmolaḱ banar jaṅga ar
mit́ṭen ti do̠ rạput́ akan taya.

Godagạṛi thana ren OC do̠e meneda,no̠a jhãp(mamla) reaḱ
mamla do̠ thana re hoe akana. Nitoḱ do̠ bạiri(Asami) ko saṕ
lạgit́le kurumuṭueda.

Daraekan  12  sepṭembor  khon
Relgạḍi(train)  reaḱ
ṭikiṭ  do̠  Isṭison  rege
ńamoḱa

Hindu  Rạndi  maejiu  ko
Jãwãeaḱ dhon reaḱ hạtiń
ko ńama
Disom ren Hindu rạndi maejui jãwaeaḱ joto lekan dhon reaḱ
hạṭiń ńama mente oitihasik hukume e̠mkada maraṅ court.
Noa babot jopoṛao, mit́ṭen Hạkimte nonkan hukume emkeda
maraṅ court ren biḱcạrić Miftah Uddin Chowdhury.

Baṅgladisom  reaḱ  ạń-ạrikore  baba  hoṛ  ar  maejiukoaḱ
ạidạri do mit́gea. Maejiu ạn reho menaḱa mit́ ạidạri
reaḱ katha. Menkhan nit hạbić disomre̠n Hindu maejiu ko do
jã̃wae aḱ dhon bako ńamet́ kan tahekana. Niạ ạn khạtir
te nit khon do hindu maejiu ko ho apataḱ dhon re ạidạri
tahentakoa. 02/09/2020 Gurubar noa hok reaḱ hukumte Hindu
maejiu koaḱ ạidạriko ńama mente ko hudiseda ạkilan ko.

Nit  khon  eken  mõṛe  hoṛ
mit́  sãote  Sombatem  kol
daṛeakoa Messenger re
Messanger  re  nit  khon  eken  mõṛe  hoṛaḱ  account  cetan
jahanḱ baṅ kologoḱa. Eṛe so̠mbat pasnao̠ ṭhekao khạtir
nonkan goṭawaḱ ko hataoakada muṭhạnputhi.

Lukhibar  mit́  blog  reaḱ  sodorre  Messanger  Privacy  and
Security Product Management ren mukhiạ J Sulbhan e lạikeda
baṅma  bạṛićaḱ  so̠mbat  pasnaoḱ  kan  khạtir  nonkan
goṭawaḱ do̠ hatao̠ hoyena. Ar nonkate tho̠ṛa gan hõ niạ
eṛe so̠mbat pasnao̠ kom ńogoḱa.

Muṭhạn puthi ren mạlik whatsapp re hõ nonkanaḱ niyạm do̠
2 serma lahare ko bandhao akada. Niạ se̠rma reaḱ March cando
Messenger re hõ nonk ạn calao reaḱ katha heć lena. Thoṛa
din niạ do̠ ko biḍạu legayet́ tahekana. Nit do̠ niạ ạn
joto hoṛ lạgit́ ge manaoḱa.

Baḍaoḱ  kana  je,  mit́  messanger  khon  5  hoṛ  cetan  jahan
so̠mbat baṅ panao̠ḱa, jahae pasnao̠ reaḱe kurumuṭu lekhan
mit́ husiạr do̠ ńama ona laṛcaṛić ar Inạ cetan bạṛti
do̠ baṅ calao̠ḱ taea.

Buru  re  Maijiu  ar  Kuṛi
gidrạ  aḱ  Konać  (Rape)

reaḱ  biḱcạr  lạgit́
Chittagong naṅgraha re Manwa
Sikṛi
Bandarban  Lama  Upojilạ  re  mit́  Tripura  kuṛi  gidra̠waḱ
konać  (Rape)  reaḱ  birudre  ar  o̠na  soṅge  jo̠po̠ṛao̠
menaḱko sanam ho̠ṛko sạjại emako lạgit́ hola Chattogram
maraṅ  naṅgraha  re  Manwa  sikṛi(Manob  bondhon)  kedako  4
pahaṛi gãota.

04/09/2020 Sokolbar ạyuṕ bela naṅgraha reaḱ Ceragi Pahaṛ
moṛ  re  UPDF  aḱ  pela  ren  Maejiu  gãota,  Hill  Women’s
Fedaration, Pahaṛi Chatro Porisad (PCP) ar Gonotrantrik Jubo
Forum sanamko mit́ são noa reaḱ ko jogaṛleda.

Parbortto  Chittagong   Maejiu  Soṅgho  ren  Mukhiạ  Resmi
Marmawaḱ ạyurte  akhṛare  kathako roṛkeda são mukhiạ
Pinki Cakma, Pahaṛi Chatro Porisodren Chittagong University
naṅgraha gãotaren Tottho ar Procar sompadok Ronel Cakma,
Juạn a̠yurić Subho Chak, Chatro Union Chittagong  University
ren  Saṅgoṭhonik Sompadok Prottoy Nathak.

Niạ Manwa sikṛi (Manobbondhon) re  katha roroṛko ko menkeda
diso̠m reaḱ uskurte  Pahaṛren nãwãte bosotoḱkanko ṭhen
calaoen 30 August Bandarban reaḱ Lama Upojilạ re  mít́
Tripura maejiu ar Mahal choṛi Upojilạ re mit́  Marma kuṛi
gidrạ  baṅgali  seṭelar   hotete  konać  oco  akana.   Niạ
ghoṭona reaḱ hike hok bicạr ar jo̠po̠ṛao̠ menaḱko sanam
ho̠ṛaḱ sạjại ko kho̠j akada.

Burure Maejiu koclon ar bạrić kạmiko bańcao ko lạgit́
mit́ lekan hoṛko khub ko lagao akana. Mahalchaṛi re kuṛi
gidra bạṛić (Rape ) reaḱ ghoṭona baḍae por ona Upojila
ren Auamilig  chairma ar ona ṭoṭharen so̠do̠r Union Porisad
chairman Ratan Kumar Shil ạn barhe bicạr duṛuṕ kate eken
10 hajar kạuḍi danḍom kate niạ reaṅ e sapha kate dosi Al

Amin ar uniren sãoten  hoṛ ko bańcaoet́ koa. Onate  Ratan
Shil chairman hudạ khon ocoḱ kate  uniaḱ hõ bicạr ko
kho̠j akada.

Narayonganj reaḱ Mosjidre AC
ṭhute  lo  akan  hoṛkoaḱ
gujuḱ lekha jelińoḱ kana
Narayonganj reaḱ Tolla Ṭoṭha re hola sokolbar mit́ Mosjidre
Air Conditioner ṭhu posaḱ kate seṅgelte lo hoṛko do teheń
nit hạbić  teko goćena 14 hoṛ. Sheikh Hasina jatiyo burn
unit ar Plastic Surgery  são te  bhurti  menaḱ ko sareć 23
hoṛaḱ hal hõ ạḍi muskil getakoa mente haspatal ren ko
lại sodoreda.   Niạ chaḍa ho o̠ko̠e koaḱ ho̠ṛmo̠ reaḱ 60
khon 70  hạṭiń lo akana onko hõ muskil re menaḱ koa mente
sosolhaić doctor Samonto lal doe lai sodor keda. Uni ar hõ
lạikeda baṅma  diso̠m ren maraṅ mukhiạ manotan Sheikh
Hasina noko sanam hoṛkoaḱ mońj ran jemon hoyogoḱ.

Diso̠m  re  92  goṭen  online
chapa  so̠do̠r  So̠mbat  sakam
reaḱ registration
Diso̠m reaḱ 92 goṭen online Dinạm chapa so̠do̠r So̠mbat
sakam do̠ registration reaḱ hukume em akada sarkar. Lukhibar

hiloḱ Din hiloḱaḱ niạ So̠mbat sakam  bachaokate  Totho
Montronaloi khon mit́ hukum jạṛiakana. Niạ laha 30 july 34
goṭen kho̠bo̠r sakam (news portal) ko  bachao leda.

Hukum jạrire so̠do̠r akana je, O̠nline kho̠bo̠r sakam ko
reaḱ do̠ tho̠ṛathoṛate registration kạmi purạuḱa o̠na
reaṅge  lasaṛhet́te  92  goṭen  kho̠bo̠r  sakam  pạhilte
registration reaḱ hukumko ńamkeda.

Pạhilte niạ registration hukum ńam 92 goṭen kho̠bo̠r sakam
sarkaraḱ ạn ạri pańjakate  niṭakan kạuḍi em lagao̠akoa
niạ hukum jạṛi so̠do̠r reaḱ 20 mãhã bhitrire sanam lekan
niạ são jo̠po̠ṛao̠ kạmiko purạu lạgit́ ko nehõr ocoḱ
kana. Niạ laha 30 july tạrik registration reaḱ hukum ko
ńam keda 34 goṭen o̠nline kho̠bo̠r sakam. O̠nare diso̠m
reaḱ maraṅ maraṅ kho̠bo̠r sakam reaḱ ńutum do̠ baṅ heć
akana.

Lukhibar o̠nline registration hukum ńamakat́ kho̠bo̠r sakam
ko modre menaḱa- Baṅgladesh Protidin, Prothom ALo, Kaler
Konṭho,  Jugantar,  Ittefaq,  Amade̠r  So̠mo̠y,  Jonokanṭho,
So̠mo̠kal, Saṅgbad,  Bhorer Kagoj, Manob Kantho, Protidiner
Soṅbad, Inkilab, Baṅgladesher khobor, Amar Soṅbad, Amader
O̠rthoniti,  Manobjamin,  Bhorer  Ḍak,  Alokito  Baṅgladesh,
Ajkaler  Kho̠bo̠r,  Dhaka  protidin,  Bo̠rto̠man,  BonikBarta,
Janata, Khola kagoj, Gono kantho, Somoyer Alo, Jaijai Din,
Lakhokantho, Baṅgladesher Alo, Desh Rupantor, Dainik Dhaka
times,  Dainik  baṅgla,  Jagoron,  Baṅgladesh  Journal,  Amar
Somoy, Amader Natun Somoy, Naya Diganto, Amar barta, Dinkal,
Baṅgladesh  Kantho,  Nabocetona,Hajarika  Protidin,Soṅbad
Sarabela, Agni Shikha  ar Jobabdihi.

 Eṅreji(Enlish)  kho̠bo̠r  sakam  modere  do  Asian  Age,
Baṅgladesh  Post,  Baṅgladesh  Today,   Financial  Express,
Independent, New age, Observer, Daily Star, Daily Sun, Daily
Tribunal ar Dhaka Tribune.

Diso̠m reaḱ Bibhag naṅgraha koreaḱ khobor sakam ko moder



menaḱa  –  Rajshahi  reaṅ   Sonar  Desh,  Sonali  Soṅbad,
Sunshine, Dainik Barta. Mymensingh  reaky Sodesh Soṅbad ar
Jahan;  Chattogram  reaṅ  Ajadi,  Purbokon,Purbodesh,  Amader
Cottogram,Naya  baṅgla,  Suprobhat   Baṅgladesh,  Saṅgu,
Purbotara,  Coṭṭogram  Protidin  ar  Daily  People’s  View.
Raṅgpur reaḱ- Dạinik Poribesh, Prothom Kh̠o̠bo̠r, Juger alo
ar Dabanol. Khulna reaḱ- Purbancal, Probaho, Somoyer kho̠bo̠r
ar  Proborton.  Borishal  reaḱ-  Dạinik  Ajker  Barta,  Ajker
Poribarton, Sahanama ar Kirtonkhola. Shylheṭ reaḱ- Dạinik
Shylheṭer ḍak, Jalalabad, Sobuj Shylheṭ, Samol Shylheṭ,
Kajibajar, Jointa Barta ar Subho Protidin.

Irạl  kilạs  reaḱ  biḍạu
(Mullayan)  hoyoḱa  apnar
siknaṭ thạ̃i re
Santals Times Desk: Dhạrti re heć paṛao̠ akan maraṅ ruạ
KORONA  re  j̣ạbun  te  calaḱ  kan  serma  reaḱ  Junior  Iskul
certificate (JSC) ar Junior Dakhil certificate (JDC) biḍạu
do̠ bond hoe akan rehõ, Irạl kilạs ren paṛhao̠ḱ kan kodo̠
apnar siknạt ṭhạ̃i re biḍạu em katet́ cetan kilạs reko
laha idikoa. No̠a babot re jo̠to̠ siknạt ṭhạ̃i kore ṭhik
o̠kte  o̠laḱ  seṭero̠ḱa  mente  baḍae  ocoakadae  Dhaka
Maddhomik  ar  Higher  secondary  Sikkha  Board.

Budbar din hiloḱ do̠ jo̠to̠ siknạt ṭhạ̃i koren mukhiạko
no̠a ciṭhiko em oco akana Dhakha board khon. Siknạt Ministry
seć khon no̠nkan hukum do̠ bahal akana. Menkhan eken tojbij
katet́ se go̠ṭa serma reaḱ biḍạu seć te se ar hõ eṭaḱ
hudisko  oḍok  katet́  hoe  daṛeaḱa,  O̠na  do̠  tayomte
baḍao̠ḱa.  Nitoaḱ  ciṭhi  re̠do̠  no̠nkan  cet́  hõ  bako

so̠do̠r akada.

Nachole  Upojila  re  siknạt
go̠ṛo̠ko  ńamkeda  Ạdibạsi
Pạṭhuako
Chapainawabganj  reaḱ  Nachole  Upojilạre  Diso̠m  ren  Maraṅ
Mukhiạ(PM) Manotan Sheikh Hasina aḱ bises siknạt go̠ṛo̠
thạilạḱ khon 100 pạṭhuạ gidrạko modre siknạt jinisko
emat́koa.  Niạ ko modre menaḱa jemiti bakso, aema roṅ reaḱ
rul, daḱ do̠ho̠ bo̠to̠l ar chatar.

Moṅgolbar Po̠risad sabha o̠ṛaḱre Nachole Upojila Nirbahi
Officer Sabiha Sultana aḱ sabha mukhiạte Ạdibạsi pạṭhuạ
gidrạ  tire  niạko  siknạt  jinisko  em  calat́koa  Upojilạ
Porisodren chairman/Mukhiạ Abdul Kader.  Niạ o̠kte o̠nḍe
se̠ṭe̠r  ko  tahẽkana  Nachole  Govt.  College  ren  Principal
Hafizur  Rahaman,  Nachole  Pourosabha  ren  Meyor  Abdul  Rasid
khan, Upojila krisi officer Ruksana, Upojila Madhomik sohokari
Sikkha Officer Dulal Uddin Khan.

Upojila Nirbahi Officere lạikeda Diso̠m Maraṅ Mukhiạ Sheikh
Hasina aḱ ạyurte Ạt khon eṛan bises ṭhạikeren taeno̠m
akan  ạdibạsi  gidrạko  aḱ  siknạt  khon  oar  rakaṕko
lạgit́ge  niạ go̠ṛo̠ do̠. Uni do̠ arhoe lạikeda Nachole
Upojila  Poilạ  sarkari  Iskul  ar  Madhomik  Iskulren  50
gidrạkate  100  pạṭhuạ  Ạdibạsi  gidrạko  no̠a  siknạt
go̠ṛo̠ em hoyena. n

